
ገለ ካብቶም ናይ ግዜ ቁልዕነት ክታበታት ናይ ተመሃሮ ዘይተሓደሱ 
ወይ እዋናዊ ዘይኮኑ ክኾኑ ይኽእሉ እዮም። እዚ ድማ ካብቶም 
ክታበታት ብቐሊሉ ክከላኸሉሎም ዝኽእሉ ሕማማት ምክልኻል 
ዘይረኽቡ ይዀኑ ማለትዩ። ፍቓድካ እንተኾይኑ ኣብ ግዜ ናይ ክትባት 
ክሊኒካታትና ንዝዀኑ ዝሓለፉኻ ክታበታት ክንህብ ንኽእል ኢና ። 

ጎኒ ጎኒ እቲ ኣብ 6ይ ክፍሊ ዝወሃብ ዝነበረ ልሙድ ክታበታት እዛ 
ወረቐት እዚኣ ብዛዕባ ንውሉድካ ከድልዮ ዝኽእል ካልእ ብናጻ 
ዝወሃብ ክታበታት እያ ትገልጽ ። 
ብዛዕባ ክታበታት ዝያዳ ሓበሬታ ንምርካብ፡                           
ኣብዚ  fraserhealth.ca/immunizations ን immunizebc.ca ተወከስ 

ክታበት ናይ ወይቦ ኤ Hepatitis A Vaccine (HA) 

እዚ ክታበት እዚ ካብ ናይ ወይቦ ኤ ቫይረስ እዩ ዝከላኸለልካ። እቲ 
ቫይረስ ንጸላም ከብዲ ዘጥቅዕን ዝጐድእን እዩ። ረስኒ፡ ሸውሃት 
ዘይምህላው፡ ምሕማም ከስዐ (ዕግርግር ምባል) ፡ ተምላስ፡ ቃንዛ ከብዲ፡ 
ብርቱዕ ድኻም፡ ደሚቕ ዝሕብሩ ሽንቲ፡ ጽዕድው ዝበለ/ካይላ ዝመስል 
ቀልቀል ከምኡውን ምብጫው ቈርበትን ኣዒንትን ኬስዕብ ይኽእል እዩ።  

እቲ ቫይረስ ካብ ኣካላትና ብቀልቀል/ደገ ብምውጻእ (ቀልቀል) እዩ ዚወጽእ 
። ሓደ በዚ ሕማም እዚ እተታሕዘ ሰብ ሽቓቕ ድሕሪ ምጥቃሙ ኣእዳዉ 
ብግቡእ እንተ ዘየጽሪዩ ነቲ ቫይረስ ናብ ካልኦት ኬመሓላልፎ ይኽእል እዩ፣ 
ንኣብነት ምግቢ ክዳሎ እንከሎ ወይ እቲ ሰብ ምስ ዝተንከዮ ነገራት ካብ 
ኢድ ብኣፍ ምትንኻፍ ክህሉ እንከሎ እዩ። ብዘይካዚ በቲ ቫይረስ 
እተበከለ ዚስተ ማይ ብምስታይ ወይ ምግቢ ብምብላዕ እዩ 
ዚዝርጋሕ/ዝመሓላለፍ ። 

ዝያዳ ሓበሬታ ንምርካብ ኣብዚ ርአ HealthLinkBC File #33. 

ክታበት ወይቦ ቢ Hepatitis B Vaccine (HB ) 

እዚ ክታበት ካብ ቫይረስ ወይቦ ቢ ይከላኸል። እቲ ቫይረስ ንጸላም ከብዲ 
የጥቅዕ። ነባሪ ጉድኣት ጸላም ከብዲ፡ መንሽሮ ጸላም ከብዲን ሞትን 
ከስዕብ ይኽእል። እቲ ቫይረስ ምስ ደምን ፈሳሲ ኣካላትን ናይቲ 
ዝተለኽፈ ሰብ ብምርኻብ፡ ናብ ካልኦት ይላባዕ። 

ዝያዳ ሓበሬታ ንምርካብ ኣብዚ ርአ HealthLinkBC File #25a. 

ክታበት ናይ ኣንቅጺ/መኒንጃይትስ Meningococcal C 
Conjugate Vaccine (Men-C-C) 
እዚ ክታበት እዚ ካብቶም መኒንጎኮካል ዓይነት ሲ ዝዀኑ ባክተርያ እዩ 
ዝከላኸለልካ ።  

እቶም ባክተርያ ከም እኒ ረኽሲ ናይቲ ንሓንጎል ዚሽፍን መኒንጃይትስ 
ዝበሃል ሽፋንን፡ ከምኡውን ሰፕቲሰሚያ ዚበሃል ረኽሲ ደምን  ዝኣመሰሉ 
ከበድትን ንህይወትካ ኣብ ሓደጋ ዜእትዉን ሕማማት ኬስዕቡልካ 
ይኽእሉ እዮም። ናይ ሓንጐል ጕድኣትን ምጽማምን ኬስዕብ ይኽእል እዩ 
። በዚ ድማ ካብ 100 ክሳዕ 15 ዝዀኑ ሰባት ይሞቱ ። 

ሓደ በዚ ሕማም እዚ እተታሕዘ ሰብ ኪዛረብ ኪስሕቕ ወይ እንጥሾ 
ኺብል ከሎ ካልኦት ከኣ ካብቲ ኣየር ነቶም ንኣሽቱ ደቀቕቲ ተህዋስያን 
ኬስተንፍስዎም እንከለዉ እዩ እዚ ሕማም እዚ ኻብ ሰብ ናብ ሰብ 
ዚመሓላለፍ። እቲ ረኽሲ ምስ ናይ በዚ ሕማም እተታሕዘ ሰብ ጡፍታ 
(ጥፍጣፍ) ብምትንኻፍ ንኣብነት ብምስዓም ወይ መግቢ ወይ መስተ 
ብምክፋል እውን ክመሓላለፍ ይኽእል ኢዩ። 
ዝያዳ ሓበሬታ ንምርካብ ኣብዚ ርአ HealthLinkBC File #23a. 

 

ክታበት ናይ ንፍዮን ጽግዕን ሩቤላን (ኤም ኤም ኣር) Measles, Mumps, Rubella Vaccine (MMR) 
ክታበት ናይ ንፍዮን ጽግዕን ሩቤላን ፍሮማይን (ኤም ኤም ኣር ቪ) Measles, Mumps, Rubella, Varicella Vaccine (MMR) 
ኤም ኤም ኣር ዝበሃል ክታበት ካብ 3 ዝተፈላለዩ ቫይረሳት እዩ ዝከላኸለልካ 
ኤም ኤም ኣር ቪ ዝበሃል ክታበት ካብዞም 3 ቫይረሳትን ካብ ናይ ፍሮማይ ቫይረስ (ቫሪሴላ) እዩ ዝከላኸለልካ  
 
ንፍዮ Measles ናብ ምሉእ ሰብነትካ ዝዝርጋሕ ሹፍታን ከም ሰዓል 
ዝመስል ምልክታት ከምኡውን ረስኒ እዩ ዘስዕበልካ። ናብ ኣእዛንን 
ሳናቡእን ዝዝርጋሕ ረኽሲ ክገብረልካ ይኽእል እዩ ። ካብ 1,000 ንፍዮ 
ዝሓዞም ሰባት ንሓደ ሰብ ናይ ሓንጎል ሕበጥ (ኢንሰፋላይትስ) ከገብረሉ 
ይኽእል እዩ ። እዚ ሕበጥ እዚ ምንፍርፋር፡ ምጽማም፡ ናይ ሓንጐል 
ጕድኣት ወይ ሞት ኬስዕብ ይኽእል እዩ። 

ጽግዕ Mumps ረስኒ፡ ሕማም ርእሲ፡ ሕበጥ ናይ ኣብ ምዕጕርትን 
ጐረሮን ዝርከቡ ናይ ጥፍጣፍ ጽክታት የስዕበልካ፡ ከምኡውን ናይ ፍረ 
ነብሲ ሕበጥ ይገብረልካ። ካብ 20 ዚዀኑ ጽግዕ ዝሓዞም ሰባት ዳርጋ 
ንሓደ ሰብ ረኽሲ ናይቲ ንሓንጎል ዝፍን ሽፋንን (መኒንጃይትስ) 
ምጽማምን የስዕበሎም እዩ ።  

ሩቤላ (ገረፍታ/ጎንፊ) Rubella ነቶም 9 ካብ 10 ዘይተወልዱ ህጻናት 
ናይቶም ኣብ ግዜ ጥንሲ እዚ ሕማም እዚ ዝሓመሙ ሰባት፡ ጕድለት 
ዘለዎም ኮይኖም ከም ዝውለዱ ክገብሮም ይኽእል እዩ። ገለ ካብቶም 
ኣብ ውልደት ዘጋጥሙ ጕድለታት ጸማም ምዃን፡ ናይ ዓይኒ ጸገማት፡ 
ናይ ልቢ ጕድለታት፡ ናይ ጸላም ከብድን ናይ ሓንጐልን ጕድኣትን 

ዘጠቓልሉ እዮም። ሩቤላ ምንጻል ጥንሲ ወይ ምዉት ምውላድ እውን 
ከስዕበልካ ይኽእል እዩ።ቫሪሴላ Varicella ፍሮማይእውን ተባሂሉ 
ዝጽዋዕ ኣብ ምሉእ ኣካላትካ ዝወጽእ ብዙሕ ቀይሕን ዜቐንዙን ዕንፍሩር 
ዘስዕበልካ እዩ። ናብ ረኽሲ ሳንቡእን (ኒሞንያ/ነድሪ ሳንቡእ)፡ ናብ ሕበጥ 
ሓንጎልን (ኢንሰፋላይትስ) ከምኡውን ናብ ናይ ባክተርያ ረኽሲ ቘርበትን   
ክገድድ ይኽእል ኢዩ። ናይ ሓንጎል ሕበጥ ምንፍርፋር፡ ምጽማም፡ ናይ 
ሓንጐል ጕድኣት ወይ ሞት ኬስዕብ ይኽእል እዩ። 

ሓደ በዚ ሕማም እዚ እተታሕዘ ሰብ ኪዛረብ፡ ኪስሕቕ ወይ እንጥሾ 
ክብል ከሎ እቶም ቫይረሳት ነፍሲ ወከፎም ይዝርግሑ እሞ ካልኦት ከኣ 
ካብቲ ኣየር ነቶም ንኣሽቱ ደቀቕቲ ተህዋስያን የስተንፍስዎም። ሰባት ነቲ 
በቲ ቫይረስ እተበከለ ነገራት ብምትንካፍ እዚ ሕማም እዚ ክሕዞም 
ይኽእል እዩ። እቶም ቫይረሳት ምስ ናይ ዝሓመመ ሰብ ጥፍጣፍ 
ብምትንኻፍ ንኣብነት ብምስዓም ወይ ምግቢ ወይ መስተ ብምክፋል 
ኪዝርግሑ ይኽእሉ እዮም። ቫሪሴላ/ፍሮማይ ምስቲ ካብቲ ዕንፍሩር 
ዝነትዐ ፈሳሲ ብምትንኻፍ እውን ይተሓላለፍ እዩ። 

ዝያዳ ሓበሬታ ንምርካብ ኣብዚኣ ርአ HealthLinkBC File #14a ን HealthLinkBC File #14e.  

https://www.fraserhealth.ca/health-topics-a-to-z/immunizations
https://immunizebc.ca/
https://www.healthlinkbc.ca/tests-treatments-medications/medications/hepatitis-vaccine
https://www.healthlinkbc.ca/healthlinkbc-files/meningococcal-c-conjugate-men-c-vaccine

ክታበት ናይ ቴታኑስ፡ ዲፍተርያ (ሓናት) ትኽትኽታ፡ ዝደስከለ/ ዘይንጡፍ ፖልዮ (ቲዳፕ-ኣይፒቪ) 
Tetanus, Diphtheria, Pertussis, Inactivated Polio Vaccine (Tdap-IPV) 
ክታበት ናይ ዝደስከለ/ ዘይንጡፍ ፖልዮ (ኣይፒቪ) Inactivated Polio Vaccine (IPV) 
እቲ ቲዳፕ-ኣይፒቪ ዚብሃል ክታበት ካብ 4 ሕማማት ዝከላኸለልካ እዩ። 
እቲ ኣይፒቪ ዝበሃል ክታበት ነቶም ድሮ ናይ ቲዳፕ ክታበቶም ዝወሰዱ እሞ ካብ ፖልዮ ጥራሕ ምክልኻል ዘድልዮም ሰባት ኢዩ ። 
 
ቴታኑስ፡ Tetanus ምልኳት መንጋጋ ተባሂሉ እውን ዚፍለጥ፡ ዜሳቒ 
ናይ ጭዋዳታት ምውጣርን፡ ናይ ኣዕጽምቲ ምስብባርን ከምኡውን ናይ 
ምስትንፋስ ጸገምን የምጽእ እዩ። እቶም ባክተርያ ኣብ ሓመድ ኢዮም 
ዝነብሩ፡ ብጭዳድ ወይ ብፍሕፋሕ/ቅራፍ ኣቢሎም ከኣ ናብ ኣካላትና 
ክኣትዉ ይኽእሉ ኢዮም። በዚ ካብ ሓደ ክሳዕ 5 ሰባት ክሞቱ ይኽእሉ 
እዮም ። 
 
ዲፍተርያ (ሓናት) Diphtheria ኣብ ኣፍንጫን ጐረሮን ዝፍጠር ከቢድ 
ረኽሲ እዩ። ሓደ በዚ ሕማም እዚ እተታሕዘ ሰብ እንጥሾ ክብል ወይ 
ኪስሕቕ ከሎ ካልኦት ከኣ ነቶም ኣብቲ ኣየር ዘለዉ ነጠብጣባት 
ኬስተንፍስዎም እንከለዉ ወይ ከኣ በቲ ባክተርያ እተበከለ ነገራት 
ኪትንክፉ ከለዉ እቶም ባክተርያ ካብ ሰብ ናብ ሰብ ይመሓላለፉ። እዚ 
ሕማም እዚ ናይ ምስትንፋስ ጸገም፡ ናይ ልቢ ጸገም፡ ከምኡውን 
መልመስቲ ጭዋዳታት ከስዕብ ይኽእል እዩ። ካብ 10 ሰባት ዳርጋ ሓደ 
ሰብ በዚ ይመውት።

ትኽትኽታ፡ Pertussis ትኽትኽታ ሰዓል ተባሂሉ እውን ዚጽዋዕ ብሰንኪ 
እቶም ፐርቱሲስ ዚብሃሉ ባክተርያ ዝመጽእ ኣብ መተሓላለፊ ኣየር ናይ 
ኣካላትና ዝፍጠር ከቢድ ረኽሲ እዩ። ሓደ በዚ ሕማም እዚ እተታሕዘ ሰብ 
ኪዛረብ ኪስሕቕ ወይ እንጥሾ ክብል ከሎ ካልኦት ከኣ ነቲ ኣብቲ ኣየር 
ዚርከብ ንኣሽቱ ደቀቕቲ ተህዋስያን ኬስተንፍሱዎ እንከለዉ ብቐሊሉ 
ካብ ሰብ ናብ ሰብ ዝመሓላለፍ እዩ ። 
 
ፖልዮ Polio ናይ ፖልዮ ቫይረስ ምስ ቀልቀል/ደገ ምውጻእ (ቀልቀል) ናይ 
ዝሓመመ ሰብ ብምትንኻፍ እዩ ዝመሓላለፍ። ብቀልቀል እተበከለ ማይ  
ካብ ምስታይ ወይ ምግቢ ካብ ምብላዕ እዚ ከጋጥም ይኽእል። ፖልዮ 
ካብ 200 ሰባት ኣብ ሓደ ሰብ ናይ ኣእዳው ወይ ኣእጋር መልመስቲ 
ከብጽሕን፡ ሕሉፍ ሓሊፉ እውን ናብ ሞት ከምርሕን ይኽእል እዩ ።  

መንዩ ክኽተብ ዘይብሉ 

Who should not get a vaccine 
እዞም ሰባት እዚኣቶም ክታበት ክወስዱ ኣይምከሩን እዮም ፡- 
• ኣቐዲሞም ብዝወሰድዎ ዓቐን ክታበት ወይ ብዝዀነ ይኹን ክፋል ናይቲ 
ክታበት ምላሽ ከቢድ ቍጥዐ ኣካላት ዝገበረሎም ሰባት። እቲ ምላሻት ናይ 
ቆርበት ሹፍታ፡ ጸገም ምስትንፋስ ወይ ሕበጥ ናይ ጐረሮ፡ መልሓስ ወይ 
ከናፍር የጠቓልል። 
• ብሰንኪ ሕማም ወይ ሕክምና፡ ስርዓተ ምክልኻል ሕማም ናይ 
ኣካላቶም ዝደኸመ ሰባት። 
• ኣብ ዝሓለፈ 11 ኣዋርሕ ደም ወይ ፍርያት ደም ዝወሰዱ ሰባት። 
• ኣብዚ እዋን እዚ ቲቢ/ዓባይ ሰዓል ዘለዎም ሰባት (ከምኡውን ሕክምና 
ናቱ ዘይግበረሎም ዘሎ ሰባት) ናይ ኤም.ኤም.ኣር ወይ ናይ ፍሮማይ 
ክታበት ክወስዱ ዘይክእሉ ክኾኑ ይኽእሉ እዮም። 
• እቶም ድሕሪ ረኽሲ ወይ ከኣ ኣጸቢቑ ሳሕቲ ድማ፡ ኣብ ውሽጢ 8 ሰሙን 
ናይ ቴታኑስ ክታበት (ብዘይ ዝኾነ ካልእ ምኽንያት) ጊለን-ባሬ ሲንድሮም 
ዝሓዞም ሰባት ክታበት ቲዳፕ-ኣይፒቪ ክወስዱ የብሎምን። እዚ 
ድኽመትን መልመስቲ ጭዋዳታትን ዘስዕብ ሳሕቲ ዘጋጥም ኵነታት ኢዩ። 
• ዝጠነሳ ወይ ኣብ ውሽጢ ሓደ ወርሒ ቅድሚ ናይ ፍሮማይ፡ ኤሜ ኤም 
ኣር ወይ ናይ ኤችፒቪ ክታበት ምውሳደን ንኽጠንሳ መደብ ዘለወን 
ሰባት።  

ብምኽንያት ሰዓል ወይ ካልኦት ፈኮስቲ ሕማማት ክታበታት ከተደናጒዮ 
ኣየድልየካን ኢዩ። 

እቲ ተመሃራይ ምልክታት ኮቪድ ዘለዎ ሕማም እንተ ሓሚሙ ናብቲ ናይ 
ክታበት ክሊኒክ ኣይትእቶን ምስ ኣላዪ ኽንክን ጥዕና እውን ኣይትዛረብን።

ከጋጥሙ ዝኽእሉ ናይ ኣካላት ምላሽ ንክታበታት   

Possible reactions to vaccines 
ብዙሓት ቈልዑ ክታበት ዘስዕበሎም ምንም ምላሽ ናይ ኣካላት የለን። 
ልሙዳት ናይ ኣካል ምላሻት ቃንዛ ናይ ኣካላት፡ ኣብቲ ክታበት ዝተወግኣሉ 
ቦታ ምቕያሕ ወይ ምሕባጥ፡ ሕማም ርእሲ፡ ረስኒን ድኻምን ከጠቓልሉ 
ይኽእሉ እዮም። እዞም ምላሻት እዚኣቶም ፈኮስቲ ስለ ዝዀኑ 
መብዛሕትኡ ግዜ ኣብ 24 ኽሳዕ 48 ሰዓታት እዮም ዝጠፍኡ። 
ክታበት ናይ ኤም. ኤም. ኣር.  ወይ ኤም. ኤም. ኣር. ቪ. ድሕሪ ምውሳድካ 
ካብ ሸውዓተ (7) ክሳዕ 12 መዓልቲ ጸኒሑ ዝርአ ምላሽ ኣካላት ከም ንፍዮ 
ዝመስል ሹፍታ፡ ቃንዛ መለጋግቦን ሕበጥ ጽክታት ምዕጉርቲ ወይ ክሳድን 
ከጠቓልል ይኽእል እዩ። ክታበት  ኤም. ኤም. ኣር. ቪ.  ድሕሪ ምውሳድካ 
ከባቢ 2 ሰሙን ጸኒሑ ፍሮማይ ዚመስል ፈኲስ ሹፍታ ክትርኢ ትኽእል 
ኢኻ። ዝዀነ ይኹን ቫይረስ ናብ ካልኦት ምእንቲ ከይሓልፍ/ከይዝርጋሕ 
ክሳዕ ዝነቅጽን ዝረግፍን ነቲ ዕንፍሩር ሸፍኖ። ክታበት ኤም. ኤም. ኣር. 
ሳሕቲ ዜምጽኦ ከቢድ ምላሽ፡ ረስኒ ዘስዕቦ ምንፍርፋር (ዳርጋ ሓደ ካብ 
3,000)፡ ግዝያዊ ምንካይ ናይቶም ደም ንኸይፈስስ ዚሕግዙ ዋህዮታት 
ደም (ዳርጋ ሓደ ካብ 30,000) ከምኡውን ነድሪ ሓንጎል ወይ 
ኢንሰፋላይቲስ (ዳርጋ ሓደ ካብ ሚልዮን) ከጠቓልል ይኽእል። 
ሳሕቲ (ካብ ሓደ ካብ ሚልዮን ዝውሕዱ) ሓደ ቘልዓ ከቢድን ንህይወቱ 
ዘስግእን ቍጥዐ ኣካላት ከገብረሉ ይኽእል ኢዩ። እዚ ኸኣ ሹፍታ፡ ናይ 
ምስትንፋስ ጸገም ወይ ሕበጥ ጐረሮ፡ መልሓስ፡ ወይ ከናፍር ከጠቓልል 
ዝኽእል እዩ። ሓደ ቘልዓ ከቢድ ምላሽ ናይ ኣካላት እንተድኣ ኣልይዎ እተን 
ኣብቲ ክሊኒክ ዘለዋ ኣለይቲ ሕሙማት ክሕክምኦ ድሉዋት እየን፡ ነቲ 
ቘልዓ ድማ ናብቲ ዝቐረበ ክፍሊ ህጹጽ ረድኤት ከመሓላልፎኦ እየን ። 
ምላሽ ናይ ኣካላት ካብቲ ክሊኒክ ድሕሪ  ምኻድካ እንተ ኣጋጢሙ ናብ 9-
1-1 ደውል። 
ንዅሉ ከቢድ ወይ ዘይተጸበኻዮ ምላሽ ንኣላዪ ክንክን ጥዕናኻ ሓብር። 
 

 

ድሕሪ ክታበት ንውሉድካ ተኸናኸኖ Care for your child after vaccines  
ንዝዀነ ይኹን ረስኒ ወይ ቃንዛ ኣሰታሚኖፈን (ታይለኖል® ወይ ናይቲ ድኳን ስም/ብራንድ ዘለዎ) 
ወይ ከኣ ኢይቦፕሮፈን (ኣድቪል ወይ ናይቲ ድኳን ስም/ብራንድ ዘለዎ) ተጠቂምካ ፈውሶ። ንሓደ 
ትሕቲ 18 ዓመት ዝዕድሚኡ ቘልዓ (ረይስ ሲንድሮም ኬስዕበሉ ስለ ዚኽእል) ASA (ኣስፒሪን® ወይ 
ናይቲ ድኳን ስም/ብራንድ ዘለዎ) ኣይትሃቦ ።

 
ብዛዕባ ሕማም ረይስ ሲንድሮም  
ሓበሬታ ንምርካብ ኣብ HealthLinkBC 
File #84 ተወከስ 

https://www.healthlinkbc.ca/healthlinkbc-files/tetanus-diphtheria-pertussis-polio-tdap-ipv-vaccine
https://www.healthlinkbc.ca/healthlinkbc-files/polio-vaccine-ipv
https://www.healthlinkbc.ca/healthlinkbc-files/reye-syndrome
https://www.healthlinkbc.ca/healthlinkbc-files/reye-syndrome

